
ENTWODIKSYON SOU FIM NAN

Yon Lot Non Pou Esklavaj se yon dokimante ki baze sou dokimante katrevendis minit ki baze sou liv
Douglas A. Blackmon ki te genyen pri Pulitzer a nan 2008. Se tpt National Productions ak Two
Dollars and A Dream ki pwodwi fim nan epi li rakonte kijan apre Ge Sivil la, yo te fé koken pou paréet
ak yon nouvo kalite travay fose nan pati Sid Amerik Dino a, kote yo te mare konbyen mil Ameriken
Nwa nan esklavaj epi pyeje yo nan yon sistem sovaj ki te kontinye jiska komansman Dezyem Gé
Mondyal la. Yon Lot Non Pou Esklavaj rakonte yon kokennchenn istwa, ki kouvri 80 ane, komanse
1865 jiska 1941. Li devwale fos ki makonnen ansanm - prejije rasyal, demann pou mendév bon

mache ak yon sistem legal kowonpi - ki pémet esklavaj pésiste menm apre yo te bay yo libete.

Pifo Ameriken Ozetazini pa konnen istwa sa a ditou. Se gwo akte Laurence Fishburne ki rakonte Yon
Lot Non Pou Esklavaj epi fim nan bay viktim yo fin bliye yo ak moun ki te responsab pou travay fose
yo yon vwa epi li prezante desandan yo k ap viv jounen jodiya. An plis pwogram nan gen yon chita
pale ak Douglas A. Blackmon, gwo save sou perydd sa a, tankou Mary Ellen Curtin, Pete Daniel, Risa
Goluboff, Adam Green ak Khalil Muhammad. Premye fwa Yon Lot Non Pou Esklavaj te parét sou PBS

sete an 2012 epi li te yon seleksyon ofisyel pou Festival Fim Sundance ane 2012 la.

JAN POU ITILIZE GID SA A

Gras a yon sibvansyon nou te jwenn nan men W.K. Kellogg Foundation, dokimanteé a, Yon Lot Non
Pou Esklavaj ofri vesyon soutitre an kreyol ayisyen, potige ak panyol, ansanm ak orijinal ki an angle

a. Vésyon tradwi Gid Diskisyon an te pesonalize pou itilize an Ayiti, Brezil ak Meksik.

Gid Diskisyon sa a fet pou itilize ansanm ak pwojeksyon dokimante a diferan kote. Li ofri: konséy
sou jan pou 0ganize yon pwojeksyon/diskisyon; kesyon pou poze pou komanse yon diskisyon; sijé

ak kesyon nou sijere; ak resous pou fe lekti an plis.

Pou plis enfomasyon ak resous ki gen pou we ak fim nan, vizite http://www.pbs.org/sban.




YON LOT NON POU ESKLAVAJ:
ESKLAVA] OZETAZINI APRE EMANSIPASYON

Youn nan pi gwo sipozisyon ki gen plis enpotans nan Amerik Dino: kwayans esklavaj Ozetazini te
fini ak Pwoklamasyon Emansipasyon ane 1863 a. Men, menm si esklavaj tradisyonél te fini nan Sid
lale yo te pase Trezyem Amandman an nan ane 1865, yon nouvo sistem esklavaj envolonte te
ranplase li ak gwo fos kote yo te maltrete, kraponnen epi finalman limite lavi plizyé santen mil

Ameriken Nwa nan seksyon riral Sid la jiska 20wv#m syek la.

Esklavaj apre emansipasyon an pa t dire tout lavi epi ou pa t soti nan yon jenerasyon ale nan yon lot
otomatikman. Men, Douglas A. Blackmon, oté Yon Lot Non Pou Esklavaj ekri, “malgre sa, sete
eksklavaj kanmenm - yon sistem kote yon pakét gason lib, souvan ki fé okenn krim epi ki te lib
devan lalwa, te oblije travay san yo pa t touche, epi yo te achte ak vann yo plizye fwa pou fose fe

travay pou met yo Ki te blan paske yo te entimide yo fizikman toutan.”

Twa bagay te kontribye nan travay fose: nouvo lwa ki te mete gwo limit sou mouvman, konpotman
politik, ak aktivite ekonomik Ameriken Nwa yo; yon sistém jidisye Ki te sible, arete, epi mete pov
Ameriken Nwa nan prizon si yo pa t ka peye pri tribinal la pou lage yo; ak yon sistém legal kote se

pwopriyete ak komesan prive ki te bezwen mendév bon mache ki te gen kontwol prizonye yo.

Menm anvan Rekonstriksyon an te fini an 1877, anpil eta nan Sid te komanse pase yon paket lwa,
Kod Nwa, nan entansyon pou domine nwa ki te fenk lib yo anko epi ofri mendev bon mache.
Vagabonday, trennen nan lari a, monte tray tren, chanje travay, menm pale two fo nan piblik -
konpodtman sa yo ak plis toujou - tout te vin krim ki gen amann oswa kondanasyon prizon seve.
Menm si lwa sa yo pa t mansyone ras, moun nan Sid yo te konnen yo te kreye yo kom zouti pou blan
yo toujou gen kontwol. Sa te vin lakoz yo arete ak rekoneét anpil nwa koupab. Moun yo rekonét

koupab yo te vin prizonye konte oswa eta a.

Okomansman, pou fe ekonomi sou konstriksyon prizon epi pou fé lajan pita, eta ak konte yo te
komanse lwe antrepriz komeésyal yo “prizonye” yo. Yo te prete yo bay moun tankou ti komeésan,
kiltivate lokal, gwo plantasyon ak koporasyon. Pandan Trezyem amandman an te entedi esklavaj, te
gen yon fay: “sof si se pinisyon pou yon krim yo te rekonet moun nan koupab legalman,” te fe li legal

pou Iwe prizonye yo kondane yo san yo pa t touche.

Tale konsa lwe prizonye te vin yo biznis ki pote anpil benefis. Yo te lwe prizonye yo nan préske tout

endistri nan Sid la tankou min chabon, faktori bwa, wout pou tren, briketri ak plantasyon.



Kondisyon prizonye yo t ap viv ak travay te terib. Souvan yo te pi mal pase esklavaj anvan Geé Sivil
la. Yo te fé anpil pase mize oswa yo te mouri nan kaptivite. Istoryen Matthew Mancini ekri, “Sistém

lwe prizonye a te youn nan sistem travay ki te pi seve nan istwa ameriken.”

Anpil nan moun ki t ap fé travay fose yo pa t “prizonye.” Anpil nan yo te viktim peyonaj oswa
esklavaj pou det, yon pratik ki ilegal men yo te itilize li anpil pou fose moun travay pou remet dét.
Gen 1ot moun Ki te kiltivate ki t ap travay pou yon “pati” nan rekot la, epi souvan yo pa t resevwa
pati yo a oswa yo te di yo rekot yo a pa t ase pou kouvri depans yo epi y ap bezwen travay gratis
pou peye det la. Epi gen 1ot ki te viktim lwa ki te fe li yon krim pou kite yon travay pou yon 1ot, epi
anpil nwa te oblije rete ap travay nan kondisyon ensipotab tan pou yo fe fas a posiblite terib pou

arete yo epi voye yo nan yon min esklav oswa kan travay fose.

Travay fose nan diferan fom li yo te ede rekonstwi ekonomi blan nan Sid yo menm pandan li te
refize plizyé jenerasyon Ameriken Nwa non sélman pwoteksyon imen ak legal debaz, men aksé a
riches tou. “Dominasyon sistematik yon gran popilasyon Ameriken Nwa konsa pou tout tan sa a,”
Blackmon ekri, “se séténman youn nan rezon Ameriken Nwa a yo an reta nan avansman ak

reyalizasyon Rév Ameriken an.”

Malgre plizye fwa yo te konteste devan Depatman Lajistis pou di travay fose se esklavaj, yo te tolere
sistem nan pou plizye dizen ane nan nivo ki pi wo nan gouvenman an epi li te rete vivan yon bo
paske yo te fatige ak “pwoblém neg” la epi yon 1ot bo ak fay legal yo. Teknikman li pa t yon krim pou
fose travaye yo menm si yo pa t vle, paske pa t gen lwa federal ki entedi sa. “Plizyeé fwa,” istoryen
legal Alfred Brophy ekri, “Depatman Lajistis pa t pouswiv yon politik jidisye agresif ki te ka elimine

zafe esklavaj sa a.”

Pandan ane 1910 yo, zafé lwe prizonye bay konpayi prive nan nivo eta te komanse ilegal eta pa eta.
Mwen yo te kontinye Iwe prizonye lokal yo pa konbyen dizén mil bay pou travay nan jaden ak endistri
yo san rete, epi yo te kontinye ak pratik esklavaj pou det ki te ilegal la. Nan komansman ane 1920
yo, NAACP te twouve li te telman gen ka esklavaj 1 ap envestige nan Georgia li te oblije mete yon
nouvo “chemen fé ilegal” pou ede nwa yo soti nan pati riral eta a. Avan nou te rive nan mitan ane
1930 yo, yo te kontinye envestigasyon sou fose moun travay kom esklav ak peyonaj. Avan nou te
rive nan mitan ane 1930 yo, gouvenman an te gen senkant an depi li rete bra kwaze epi yo te

kontinye envestigasyon sou fose moun travay kom esklav ak peyona;j.

Sa ki piréd la, se jis 12 desanm 1941, senk jou apre yo te lage bonm nan Pearl Harbor, gouvénman

federal la te komanse aji yon fason ki te finalman kanpe bagay travay fose a. Paske yo te pé pou



pwopagann lennmi a pa t konsantre sou jan Lamerik trete Ameriken Nwa yo tankou sitwayen
dezyem Kklas, Depatman Lajistis sou Franklin Roosevelt mete yon estrateji legal pou pouswiv blan ki
kontinye gen esklav yo devan lajistis. Finalman, an 1951, preske katrevendis ane apre yo te pase
Pwoklamasyon Emansipasyon an, Kongre a te pase premye lwa ki te klé pou fé nenpot kalite

esklavaj Ozetazini yon krim.



JAN POU OGANIZE YON PWOJEKSYON

Yon fason efikas pou sanble moun epi komanse konvésasyon sou istwa pataje sa a pou konprann

pase nou epi pote chanjman kounye a ak pi devan se oganize yon pwojeksyon.

N ap ofri sijesyon sa yo pou kalite gwoup ki ka enterese 6ganize yon pwojeksyon:

Oganizasyon dwa moun ak dwa sivil Asosyasyon travaye

Lekol ak inivesite Asosyasyon espotif

Sant Kominote Fanmi

Oganizasyon jistis kriminél Sosyete istorik ak depatman achiv
Oganizasyon Kkiltirél ak mize Bibliyotek

Enstitisyon relijye Estasyon medya piblik lokal

Sijesyon Sou Jan Pou Planifye Yon Pwojeksyon

Men kék rekdmandasyon pou o0ganize yon bon pwojeksyon.

Defini objektif la. Avan w planifye pwojeksyon an, defini objektif prensipal pwojeksyon an. Eske se
pou ankouraje konveésasyon, pou montre moun ki kapab pa t konnen li pati sa a nan listwa, pou
ankouraje moun aji? Ou kapab gen plizyé objektif nan lespri w, donk 1&¢ w idantifye yo sa ka ede w

genyen yon konsantrasyon pou aktivite a, chwazi nenpdt asosye ak detémine piblik ki apwopriye a.

Jan pou idantifye asosye. Gen anpil avantaj l&é w travay ak 16t moun tankou nan idantifikasyon
espas, sanble diferan piblik, ak pwomosyon evénman an. Premye bagay pou w fé se gade rezo pa ou
ak relasyon ki deja etabli. Apre sa konsidere pran kontak ak oganizasyon kominote lokal ak

enstitisyon ak moun ki kapab enterese patisipe yo.

Jwenn yon espas. Konsidere espas ki santral ak fasil pou ale la. Le w asosye ak 1ot moun sa ka ede w
jwenn espas gratis tou. Souvan bibliyoték yo ofri espas gratis bay moun oswa gwoup kominote.
Kom dokimante a dire katrevendis minit, w ap vle chwazi yon espas kote piblik la ap alez pandan
tout aktivite an. Epitou w ap bezwen verifye si w gen bonjan ekipman, tankou yon mikwo,

televizyon, ekran ak pwojekte, si yo nesese.



Detémine fason w ap prezante pwogram nan. Devlope yon ajanda pou aktivite a, menm si se pou
ou sel itilize ou menm. Konsidere konbyen tan 1 ap pran, ansanm ak tan w ap mete pou mesaj

entwodiksyon ak mesaj kloti ak tan pou moun diskite, “kisa ki pou fét apre?”

Fé pwomosyon pwojeksyon an. Si pwojeksyon an ouvri pou tout piblik la, fée pwomosyon
pwojeksyon an pa imel, rezo sosyal, afich, ak moun k ap pale kote yo pase. Kowodone yon sistém

rezevasyon ki pemeét ou swiv kantite moun ki kapab patisipe ak pou voye rapel bay yo.

Suivi. Konsidere kijan ou pral fé suivi ak manm piblik la. Eske w ap fé li pa imél? Eske w ap bay
patisipan ki aktif yo yon okazyon pou sanble pi devan? Konsidere pou bay patisipan yo yon fom pou

evalye eksperyans yo nan aktivite a.



Kesyon pou poze pou komanse yon diskisyon

Avan pwojeksyon dokimanteé a, anvizaje dganize yon diskisyon avan pwojeksyon ki bay moun yo

konteks la dabo epi pémet patisipan yo jwenn lyen ant yo menm ak sije a.

Kesyon Pou Diskisyon Avan Pwojeksyon an

Ou ka poze kesyon sa yo pou ankouraje yon dyalog avan pwojeksyon fim nan pou etabli konteks la

ak ede patisipan yo jwenn lyen ant yo menm ak sijé a.

>

>

Kisa ki vin nan tét nou lé nou konsidere tit fim nan, Yon Lot Non Pou Esklavaj?
Kisa ou konnen sou fason yo te itilize travay fose Ozetazini ak 1ot kote?

Fim nan abode yon pati difisil nan istwa ameriken. Ki fason nou ka rekonsilye pati difisil sa a

nan istwa pa nou?

Pwen santral pwoje sa a se pou montre istwa chak nan nou fé pati yon pi gwo istwa pataje.
Kisa istwa pataje vle di pou ou? Kijan nou ka angaje nan pi gwo istwa pataje sa a an plis

pwop istwa pa nou?

Apre pwojeksyon fim nan, avan nou tonbe nan yon diskisyon apre pwojeksyon an, panse pou bay

patisipan yo yon ti tan pou reflechi sou dokimante a ak sa yo panse sou li.

Jan Pou Komanse ak Kesyon Diskisyon yo

Kesyon sa yo ka ede komanse yon dyalog apre pwojeksyon fim nan.

>

>

Kisa ki te premye reyaksyon w a fim nan?
Eske gen yon bagay nan fim nan ki te etone w?

Poukisa anpil moun pa konnen istwa travay fose a epi yo pa diskite sou li souvan? Poukisa

gen kek pati nan listwa moun konnen pi byen pase lot?

Eske gen moun ki te fé rechéch sou istwa pwop fanmi li? Kisa ou te twouve epi kijan sa w te

twouve a fé w santi w? Ki enpotans li genyen pou konnen istwa fanmi w?



Sije Diskisyon Nou Sijere pou Piblik Ozetazini

LIBETE

Emansipasyon te chavire ansyen monn esklavaj la tét anba. Kijan ou panse lavi a te ye pou esklav ki

te fenk jwenn libéte yo a? Kijan ou panse lavi te ye pou ansyen mét esklav yo?

Kisa yo te montre ou lekol sou Trézyém Amandman an? Eske sa w te konprann sou Trézyém

Amandman an vin chanje apre w te fin gade fim nan? Si se wi, kijan?

Nan fen Ge Sivil la te vin gen plis gwoup blan ki pran lalwa pou yo menm nan Sid la. Ki wol vyolans

te jwe nan limite libete nwa yo? Kijan yo itilize vyolans jodiya pou kontwole gwoup moun?

Save Adam Green note, “Nan Rekonstriksyon an yo t ap tante pou kreye yon peyi kote li t ap posib
pou gen yon sitwayente ak de ras ki egal ego.” Nan ki fason ou panse Rekonstriksyon an te

akonpli objektif sa a epi nan ki fason li pa t reyisi?

Apre ane 1874, pa t gen yon bon prezans gouvenman federal la nan Sid. Sa vle di Ameriken Nwa ki t
ap eseye pran nouvo chemen libéte a pa t jwenn mwens asistans gouvenman federal la epi plis

move jan nan men blan Sid yo. Eske gouvénman federal la te dwe fé plis efo pou pwoteje libéte
nwa yo te fenk jwenn nan? Eske w kwé gouvénman an ap fé yon bon travay pou pwoteje dwa tout

sitwayen jounen jodiya? Poukisa?

FEN REKONSTRIKSYON

Leé Rekonstriksyon fini sa te kreye plas pou lwa otorite - tankou lwa kochon ak kod kont
vagabonday la - ki te sible Ameriken Nwa yo yon fason enjis. Kijan lwa sa yo te trete moun nwa
tankou kriminel epi ede sistém lwe prizonye a avanse? Eske gen yon lwa ou konnen kounye a ki

sible seten gwoup yon fason enjis?

Akoz lwa vagabondaj nan eta Sid yo, yo te ka twouve w koupab w si w pa t ka bay prev ou t ap

travay a nenpot moman. Kijan Iwa sa a te ka afekte moun si yo te aplike I toujou jounen jodiya?

Lé eta yo te rann kont yo te ka benefisye legalman nan lwe prizonye yo, eta nan tout Sid la te

komanse Iwe prizonye yo bay endistri prive a. Eske w panse eta Sid yo te dwe fé benefis nan lwe



prizonye yo? Poukisa? Eske w panse jodiya eta yo dwe fé benefis ak travay moun ki nan prizon yo?

Poukisa?

ZAFE LWE PRIZONYE/MENDEV GRATIS

Eske w panse te gen 1ot fason endistriyalis tankou John Milner te ka ede konstwi vil tankou

Birmingham, Alabama, san yo pa t itilize travay fose? Si se wi, kijan?

Ezekiel Archey te voye let byen detaye sou move kondisyon min chabon Pratt bay enspekte prizon
Alabama a. Eske w janm fé yon bagay pou devwale yon enjistis? Si se wi, kisa ki te soti gras a

aksyon w yo? Ki fason moun ka leve kont enjistis jounen jodiya?

Cristina Comer, yon desandan ].W. Comer, yon ansyen met esklav ki te konn lwe prizonye yo, di
dapre istwa fanmi li konn tande mesye Comer yo se ak sye yo yo te vin rich. Lé li te vin aprann
mesye Comer yo te nan lwe prizonye yo, imaj sa a te kraze pou li. Eske w te janm aprann yon
bagay sou istwa fanmi w Ki boulvése w? Si se wi, kijan w te rekonsilye verite sa a? Si se non, kijan

w panse ou t ap santi w? Kijan fanmi ka diskite istwa pésonel ki difisil?

Moun ki devwale sistem travay prizonye a di li te “pi mal pase esklavaj.” Kijan li te pi mal pase
esklavaj epi kijan li te menm bagay ak esklavaj? Eske w panse gen yon pratik jodiya yo ka di ki

pi mal pase esklavaj?

Reflechi a bagay sa a istoryen Adam Green te di epi bay reyaksyon ou: “Epi sistem [lwe
prizonye] sa a se youn mwen panse yo bezwen konprann nan plizye fason kom sovaj sou plan
sosyal, men rasyonel ak mechanste sou plan ekonomik. Paske ki 10t kote yo t ap pran yon travaye
nwa epi fé li travay pou mouri, apre li fin pase mizeé nan esklavaj? Epi lé travayé sa a mouri, yo annik

bezwen al pran yon lot prizonye pou travay.”

ANSYEN ESKLAV TOUNEN KRIMINEL

Avan ane 1890, popilasyon prizon eta Sid la te monte a préske 19,000 prizonye epi preske
katrevendis pousan prizonye sa yo te Ameriken Nwa. Ki move konsekans sa toujou genyen
Ozetazini jis jounen jodiya? Eske w panse gen yon lyen kounye a ant fason yo kriminalize lavi

moun nwa ak kantite nwa ki nan prizon?

J[IIMAN ESKLAVAJ POU PEYE DET AK PEYONA]

Peyonaj, oswa fose moun travay kom esklav, se yon sistem kote yon patwon fose yon travaye pou
peye yon dét ak travay. Malerezman, kalite esklavaj pou peye det sa a kontinye nan diferan fom
jodiya, nan peyi tankou Pakistan kote kék pwopriyeteé fose kiltivaté travay pou yo. Eske w janm
tande ka kote yo fose moun travay kom esklav toupatou nan monn nan jodiya? Kisa nou ka fé

pou sansibilize moun sou pratik sa a?

Pwokire Jeneral Etazini Warren S. Reese te fé fas a anpil obstak tou, tankou gwo opozisyon kont
komeésan ak politisyen ki gen pouvwa epi ki te lye ak peyonaj, pandan li t ap goumen pou mennen
moun Ki te enplike yo devan lajistis. Eske sa deja rive ou se sél moun nan yon gwo gwoup Ki

leve kanpe kont yon bagay ou te panse ki pa jis? Si se wi, kisa ki te pase epi kisa ou te fe?

John Davis, yon jén ki te konn travay nan jaden 1ot moun, yo te akize 1 pou yon krim li pa t menm
komet. Yo te rekonét li koupab byen vit epi kondane li ak bay li amann ak fré tribinal pou peye.
Paske li pa t ka peye, yo te mete li nan travay fose - yon komeésan lokal te vann li bay pwopriyeté
plantasyon pou yon benefis. Yo te fose li siyen yon kontra pou travay pou dis mwa - ki te bay
patwon an dwa pou kale li, femen li yon kote ak vann li bay yon 1ot moun depi li potko fin peye dét

li. Souvan, se sitwayen ki pi mal yo yo eksplwate. Kisa nou ka fé pou pwoteje sa ki pi malere yo?

Jodiya nan Achiv Nasyonal, gen plis pase 30,000 paj 1ét moun nan Sid yo, anpil nan yo te adrese a
prezidan an, sou fanmi ak zanmi ki te pyeje nan travay fose. Men, alafen yo pa t abode anpil nan let
sa yo. Poukisa ou panse gouvénman federal la pa t pouswiv ka sa yo ak plis fos? Eske w kwe

ekri let se yon fason efikas pou konteste kounye a? Poukisa?

ARESTASYON GREEN COTTENHAM

Green Cottenham se yon jenn gason yo te arete, twouve li koupab pou vagabondaj, epi kondane pou
sis mwa travay fos paske li pa t ka peye amann $38; li te mouri tou swit apre sa. Ak pwoje sa a,
desandan li yo swete istwa li ka bay plizye milye moun yo te mete nan travay fose yo yon vwa. Ki

jan nou ka bay moun yo fin bliye tankou Green Cottenham yon vwa?

Nan komansman ventyém syek la, yon nouvel jenerasyon oganizasyon dwa sivil t ap boujonnen,

tankou National Association for the Advancement of Colored People, yon gwoup aktivis pami yo ak

W.E.B Du Bois te fonde. Eske w janm enplike nan okenn dganizasyon dwa sivil? Si se wi, kijan
eksperyans la te ye pou ou? Ki wol dganizasyon dwa sivil yo ka jwe jodiya? Ki pwoblém ou panse yo

dwe fé pledwaye pou yo?

Gang anba chenn se te yon 1ot fason travay fose te grandi nan Sid. Yo te mare prizonye yo ansanm
ak chenn epi itilize yo pou konstwi wout, chemen fe ak 10t antrepriz eta a t ap opere, souvan nan
kondisyon ki vréman dezagreyab. Eske w panse yo dwe itilize prizonye pou pwojé travo piblik?

Poukisa?

Meteyaj se yon pratik kote yon Kiltivate dako pou travay nan yon te epi pwopriyeté a resevwa yon
pousantaj nan benefis rekot la 1€ yo vann li. Travaye yo te vin dwe pwopriyete platasyon yo lajan yo
te prete ak entere kout ponya epi, paske yo pa t ka peye det la, yo te oblije tonbe nan yon sek visye
kote yo oblije ap travay san touche. Kisa ou panse ki move konsekans meteyaj sou fanmi ki te

pyeje pandan plizye ane nan pratik la?

FEN ESKLAVA]

Yon ekspoze ki te resevwa yon prim yo te pibliye an 1923 sou zafé lwe prizonye nan Florida te mete
moun Ki te li 1 yo an kolé paske viktim nan, yon jen vennde zan ki rele Martin Talbert, te yon blan.
Pwotestasyon sou lanmo Talbert te ede fini ak zafé eta ap Iwe moun nan Florida. Ki wol medya ka
jwe nan pote atansyon sou lenjistis? Eske w panse medya jounen jodiya ap fé yon bon travay
nan domeén sa a? Poukisa? Eske w panse gen plis pwotestasyon ki fet 1& viktim yon krim blan? Si se

wi, kijan enjistis sa a ka chanje?

Préske katreven ane apre Etazini te ratifye Trézyém Amandman an, Prezidan Franklin Delano
Roosevelt te fée demach pou ekzekite li 1€ li te pase Sikile 3591, ki te rann li obligatwa pou avoka
federal yo pouswiv yon fason agresiv nenpot ka kote yo fose moun travay oswa mete yo nan
esklavaj devan lajistis. Poukisa ou panse li te pran tout tan sa a ou gouvénman federal la aji ak
fos sou sa? Kisa sitwayen yo ka fé pou mete presyon sou gouvénman federal la pou yo ka aji pi vit

pou chanje lwa yo oswa ekzekite yo?

Pandan katreven ane sa yo ki te vini apre Ge Sivil la, nenpot 800,000 moun te twouve yo nan youn

nan sistem travay fose yo. Ki konsekans kokennchenn chif sa a genyen anjeneral?

Save Adam Green note, “Si w pa rekonet istwa sa a, ou tonbe nan ilizyon kote moun nwa pa t merite
menm dwa yo paske yo pa t egal ak blan yo - legalman, entelektyelman, moralman - epi pwen
final.” Kijan lé w pa konnen tout sa ki nan listwa sa ka ede ankouraje atitid ki pa byen

kalkile?

Save Kahlil Muhammad di, “Nou bezwen rekonet nan moman difisil sa yo, 1é nou tande istwa yo t ap
trete moun nwa nan peyi sa a tankou bét, motivasyon an sete lajan, komanse nan ti pwopriyete yo
rive nan gwo antrepriz yo. Donk alafen, pati sa a nan eritaj peyi a toujou ak nou.” Eske w panse
moun toujou gen anvi sa a pou fé lajan Ozetazini jodiya? Si se wi, kijan? Kisa nou t ap bezwen

pou bay lavi moun plis valé pase lajan?
Nan fen fim nan, desandan Tonya Groomes site yon fraz Reveran Martin Luther King, Jr.: “... ak

linivé moral la long, men 1& | koube se sou lajistis li tonbe.” Kisa sa vle di pou ou epi kijan nou ka

itilize li pou ankouraje moun kontinye aji pou defann lajistis?

SLAVERY AND EMANCIPATION IN HAITI

Pa Johnhenry Gonzalez ak Laurent Marc Dubois

Istwa Ayiti ak pa Etazini mare ansanm depi dizwityém syék & tou de te koloni anpi gwo ponyét
ewopeyen yo. Esklavaj jwe yon gwo wol nan fomasyon tou de sosyete sa yo, ak eritaj enstitisyon ki

la jiska prezan. Men an menm tan, istwa peyi sa yo parapo ak esklavaj, libete ak ras diferan anpil.

Ayiti se yon peyi Ki te fet apre yon revolisyon esklav yo kont kolon Franse yo an 1793. Menm se
Franse yo te goumen tou, jou ki te 1ye janvye 1804 Ayiti te pwoklame yon nasyon lib. Majorite
popilasyon an pandan revolisyon an se te esklav ki te fet an Afrik. Epi premye dirijan peyi a sete

moun zanset yo soti Lafrik, epi pifd nan yo te ansyen esklav yo menm.

Nan tou de peyi, tranzisyon ant esklavaj ak libete a te poze anpil pwoblém sosyal ak ekonomik. An
Ayiti nou te we tranzisyon sa a lontan avan nou we li Ozetazini, li te kdmanse an 1793 epi nan yon
konteks istorik mondyal ki te diferan epi te gen gwo diferans kalite moun ki te nan de peyi yo ak
klas ki te ap dirije yo. Malgre sa, gen anpil bagay ki te sanble nan fason de gouvéenman yo te eseye

kontwole rév ansyen esklav yo apre abolisyon.

Komanse depi nan premye dekre emansipasyon otorite Franse yo te pase an 1793, dirijan kolonyal
Sen Domeng yo ak Ayiti lib 1a te goumen pou fose pép lib la vin yon sistém mendev ki anba rete
anba chenn legalman. Menm jan ak 1ot sosyete apre emansipasyon, pwopriyete elit yo te depann
sou aranjman meteyaj pou lwa ki limite ansyen esklav yo pou benefisye sou travay yo. Anpil dirijan
tankou Léger-Félicité Sonthonax, Toussaint Louverture, Jean-Jacques Dessalines, Henri Christophe,
ak Jean-Pierre Boyer te pase lwa ki te konséve dwa pwopriyeté plantasyon yo epi trete travaye yo
tankou “vagabon” yo te ka arete epi fose yo ale yon 16t kote pou travay nan plantasyon pa bann.
Menm jan ak lwa kont vagabondaj Jim Crow nan Sid la, lwa ayisyen nan kdmansman te fet pou

limite libete ansyen esklav yo epi bay elit la entere ak yon bon kantite moun pou travay pou yo.

An Ayiti, travay fose apre emansipasyon an te vin pi grav nan pati no peyi a sou rejim milité Anpere
Jean-Jacques Dessalines (1804-1806), ak Wa Henry Christophe (1806-1820). Dirijan sa yo te fou
pou rekonstwi ekonomi sik zile epi yo te itilize lame yo pou cheche moun pou travay epi femen yo
nan plantasyon pou yo te travay sou menas y ap bat oswa arete yo si yo pa t obeyi. Nan keék ka yo te
fose ayisyen yo travay nan menm plantasyon yo te konn travay pandan esklavaj sou Franse yo.
Paske yo te konnen franse yo te ka anvayi Ayiti anko, Dessalines ak Christophe te itilize travay fose

pou konstwi gwo sistem fotifikasyon - anpil nan yo kanpe féem nan peyizaj Ayiti yo.

Men leé gouvenman ayisyen an te eseye mete kalite pwoje sa yo an aplikasyon, popilasyon an te
kanpe pi fem kont gouvenman epi finalman yo te genyen laviktwa. Ayiti lontan an te vreman diferan
ak 1od sosyal ak ekonomik sou kontwol blan ki te simante 1ot sosyete tankou Etazini apre esklavaj.
Pa gen okenn kote nan Amerik yo ansyen esklav yo ak desandan yo te jwi kantite menm kantite
libete ak opotinite tankou ann Ayiti. Le esklav lib nan Sid Etazini yo pa t gen dwa pou genyen

“40 kawo tet ak yon bourik” (“forty acres and a mule”) ki te ka kreye yon gwo klas kiltivate nwa ki
te ekonomikman endepandan, Ayisyen yo te ka monte pwop jaden yo sou té yo te resevwa nan men
gouvenman an, achte, oswa reklame yon fason enfomel. Pandan diznevyem syek la, Ayisyen se sove

anba travay nan plantasyon le yo te achte moso té epi Ayiti te vin yon peyi pwopriyete nwa.

Kontreman a Sid Etazini ak gouvénman lokal, fos polis, ak yon majorite blan ame ki byen oganize,
ansyen gouveénman ayisyen an pa t ka limite mouvman moun yo epi mete lwa kont vagabondaj ann
aplikasyon pou ofisyelman fose pifd Ayisyen travay nan plantasyon. Pandan pwopriyeté plantasyon
ak ofisyel gouvénman yo te fose travaye ayisyen yo siyen kontra ki egzije yo pou travay pandan yon
ane oswa plis, jeneralman ayisyen yo konn sove kite move kondisyon travay sou kontra sa yo. Gen
yon pwoveb ayisyen ki di “ou siyen non mwen, men ou pa siyen pye mwen” pou montre rezistans

ayisyen pandan anpil tan kont kontra travay sa yo.

Pandan diznevyém syék la, yon ekonomi agrikilti solid t ap boujonnen an Ayiti ak yon melanj
pwodiksyon pou mache lokal yo ak kiltivasyon pou voye pwodwi, sitou kafe, pou vann nan mache
entenasyonal la. Menm si pratik travay ak pwopriyete té ki te fondasyon ekonomi sa a te varye, gen
anpil Ayisyen andeyo ki te swa pwopriyete oswa te egzése yon bon ti kontwol sou te yo te travay la,
ansanm ak rezo komes yo te vann pwopriyete a. Ayiti te desantralize anpil pandan diznevyém syek
la, ak onz rejyon ki te gen pwop po pa yo pou ekspote. Anpil Ayisyen andeyo te gen zam epi yo te
pre pou defann aksé yo pou jwenn té kont otorite lokal ak federal yo. Malgre anpil difikilte,
popilasyon an te ka kreye yon espas otonom ki te pi gran lontan pase sa Ameriken Nwa yo ki t ap

viv nan Sid Etazini menm apre emansipasyon an 1863 te genyen.

Sa ki dwol la se pwoblem travay kom esklav la te kontinye lontan an Ayiti — yon peyi ki te fonde sou
prensip tout moun lib epi nwa se granmoun lakay yo. Ayiti te sou okipasyon ak administrasyon
Lamarin Ameriken depi 1915 jiska 1934. Anpil nan Marin Ameriken yo te voye Ayiti yo se moun ki
te abitye ak sistem mete moun anba chenn pou travay an bann ak travay prizonye enjis la. Sanble
paske yo te abite ak pratik nou eksplike nan Yon Lot Non Pou Esklavaj la, sa te ankouraje blan yo, ki
te we Ayisyen ak je rasis yo a, nan desizyon pou resisite yon ansyen sistém travay fose mondyal yo

rele kove nan peyi a. Yo te fose plizye milye Ayisyen nan pwojé konstriksyon wout. Sistém travay

fose sa a te ede vin kreye yon gwoup rebél pami Ayisyen yo ki te asosye kontwol ameriken ak
memwa yo genyen sou kolonyalism ak esklavaj. Finalman Marin yo te pran kontwol moun k ap
revolte yo ak gwo konfli, kote yo te lage bonm ki sot anle sou sivil yo pou youn nan premye fwa nan

istwa milite.

Plizyé koporasyon ameriken te eseye etabli yo an Ayiti pandan peryod sa a, ak soutyen
administrasyon Marin nan, kote yo te pran té nan men anpil Ayisyen andeyo0 epi pwovoke premye
gwoup moun ki te sove kite peyi a. Men, alafen, pa gen anpil nan pi gwo pwojé agrikol yo ki te reyisi,
an pati paske anpil Ayisyen te reziste pou tounen travay nan plantasyon yo paske yo te konsidere li

kom esklavaj ki makiye.

Sa nou twouve ki enteresan se pandan okipasyon ameriken an, se 1& sa nou te we y ap sikile istwa
sou zonbifikasyon. Nan vodou ayisyen ak kilti peyi a anjeneral, depi lontan yo te itilize krent pou
zonbifikasyon pou kominike sou memwa esklavaj la ak pou eksprime krent ki genyen & yon moun
pedi kontwol tet li. Yon ekriven ameriken, William Seabrook, te tande Ayisyen kwe kék nan
konpatriyot yo k ap travay pou koporasyon ameriken yo se te zonbi. Li te ekri sou sa nan yon travay
popile ki te enspire premye mizikal Broadway epi premye fim sou zonbi, ki fé yon pratik kiltirel

ayisyen vin nouri angajman kilti popilé ameriken ak kesyon sou ras, esplwatasyon ak izolasyon.

Pandan diznevyem syek la epi nan ventyem nan tou, presyon anndan tankou deyod sou ekonomi
ayisyen an te vin fe gen gwo mizeé ak inegalite nan tout peyi a. Se sa ki te fe vin gen plis sistem kote y
ap eksplwate moun nan fe travay fosé domestik ki dire jiska venteyinyém syek la. Kote nan
komansman diznevyem syek la moun ki t ap travay nan plantasyon yo sou lwa ofisyel ki te fe yo
oblije rete travay yon kote an patikilye epi kontwole tretman yo, enstitisyon sevis domestik la te
devlope yon fason enfomel pou tounen yon gwo pati nan sosyete ayisyen an. Depi lontan, yo itilize
timoun pov nan tout kalite travay domestik ak agrikol ou ka imajine pou yo ka jwenn yon kote pou
domi, manje, epi pafwa yon opaotinite pou ale lekol. Jeneralman domestik oswa restavek sa yo travay
gratis epi kek ansyen restavek dekri sistéem nan tankou yon fom esklavaj. Gwo diskisyon sou fom

travay fose ak eksplwatasyon sa yo kontinye ann Ayiti ak nan dyaspora ayosyen an jodiya.

Kesyon Diskisyon Sou Ayiti

1.

Ki kek kesyon istorik ant Ayiti ak Etazini ki te kreye diferan eksperyans pou desandan
afriken yo nan de peyi sa yo?

Kisa ki sanble nan istwa ekonomik de peyi sa yo, epi kisa ki diferan?

Nan ki fason memwa istorik popilé sou esklavaj ak kolonyalis la toujou kontwole relasyon
Ayiti ak gwo peyi etranje yo tankou Etazini ak Lafrans?

Kijan eksperyans kiltivate ayisyen ki t ap travay nan sistem demwatye la konpare ak sistém
meteyaj Jim Crow nan Sid la?

Eske li apwopriye pou konpare timoun ayisyen k ap travay kom domestik oswa restavék yo
ak travaye nwa ki te tankou esklav nan Sid Jim Crow nan? Eske w ka fé menm konparezon

an ak Ayisyen ki t ap travay Sen Domeng pandan ventyém syek la?

RESOUS AN PLIS

Pou aprann plis sou fim nan, vizite http://www.pbs.org/tpt/slavery-by-another-name/about/.
Gade Yon Lot Non Pou Esklavaj sou enténet, vizite http://www.pbs.org/tpt/slavery-by-another-
name/watch/.

Pou jwe ak yon kalandriye ak kat entéraktif sou esklavaj nan Lamerik an 1860-1950, vizite

http://www.pbs.org/tpt/slavery-by-another-name/slavery-timeline/.

Pou aprann plis sou istwa ki prezante sou Yon Lot Non Pou Esklavaj, vizite galeri téem nan sou

http://www.pbs.org/tpt/slavery-by-another-name/themes/.

Pou telechaje gid pou aktivite nan lekol ak 16t materyel nan lekol Yon Lot Non Pou Esklavaj, vizite

http://www.pbs.org/tpt/slavery-by-another-name/classrooms/.

Pou plis resous sou istwa sa a, vizite http://www.pbs.org/tpt/slavery-by-another-

name/additional-resources/.

Ou ka achte yon kopi liv ak fim Yon Lot Non Pou Esklavaj sou www.pbs.org/sban.

18



Slavery and Emancipation in the Americas
Pa Dwayne E. Williams

Ki kote se moniman w yo, batay ou yo, mati? Ki kote se memwa sou tribi w la? Mesye, yo nan kof gri sa

a. Lanmé a. Lanmeé a kenbe yo. Lanmeé a se listwa. - Derek Walcott, “The Sea is History”

Pou pifo nan istwa lezom ki ekri, moun nan Ansyen Monn nan ak Nouvo Monn nan pa t konn
egzistans youn ak 10t. Yo te separe ak yon fontye ki sanble li enposib pou pase - Oseyan Atlantik la.
Men, komanse nan fen 15z#m syek la, nouvo devlopman nan teknoloji pou vwayaje nan lanme te
pemet bato kdmanse travese Atlantik la pi byen. Yon nouvo monn Atlantik te fét epi li te fome ak
redefini istwa lemonn. Sa nou rele Amerik Latin jodiya te devlope ak yon melanj moun ki soti lot
kote, anvi pou jwenn ak eksplwate nouvo té ak resous, chanjman nan ide sou ras, ak gwo konsekans

maladi.

Pandan bato yo t ap kreye yon lyen ant kominote ann Afrik Lwés ak Lewop ansanm ak Lamerik ti
kras pa ti kras, yo te vin pran kontak ak sosyete yo pa t janm konn we avan. Nouvo arive sa yo te
simonte rezistans ak fos fizik, teknoloji ak gaye maladi tankou lawoujol. Yo estime, nan ane 1500, te
gen anviwon 50 milyon Endyen nan Lamerik. Nan ane 1600, apre 100 ane angajman ak Ewopeyen

ak Afriken yo, kantite sa te desann a 8 milyon.

Diferan sosyete esklav ki te anvayi Amerik yo se te direkteman akoz kolonizasyon. Pandan nasyon
ewopeyen yo t ap kolonize diferan pati nan Lamerik, yo te komanse pran 10, ajan, ak kuiv ansanm ak

pwodwi tankou sik, kafe, tabak, ak diri. Min ak plantasyon yo te mande anpil moun pou travay nan

yo.

Okomansman, yo te itilize Endyen yo pou travay kom esklav. Men, maladi ansanm ak kondisyon
travay sovaj yo te lakoz anpil nan Endyen yo mouri epi yo te entedi pratik sa a. Pisans kolonyal yo,
Ewopeyen ki te devan nan efo pou etabli sosyete esklav nan Lamerik yo, te eksperimante 1ot kalite
mendeév tankou sevité sou kontra ki te soti ann Ewop. Men, te telman gen travay epi te te telman
bon mache pou achte anpil nan sevité sou kontra sa yo te ka genyen libéte yo byen vit epi yo te vin

pwopriyeté yo menm.

Finalman, kot Afrik Lwes la te vin sous travaye ki te ka travay di nan ekonomi plantasyon ak min
Amerik Latin yo. Yo te pote plis pase 12 milyon Afriken ki te soti nan diferan gwoup etnik ak
lingwistik ann Amerik pou travay fose, ak Potigal, Lespay, Anglete, Lafrans, ak Peyiba ki te pi

enplike nan komes esklav la. Yo te voye plis pase 12 milyon esklav sot ann Afrik nan Nouvo Monn

nan. Nan moun sa yo, yo te vann plis pase 4 milyon bay Brezil, ak 2.5 milyon bay koloni Espanyol yo
tankou Meksik ak Ispanyola (Ayiti ak Repiblik Dominikeén) ak 1ot pati Amerik Latin ak Amerik Disid.

Preéske 400,000 esklav te rive Ozetazini.
Esklavaj sistematik Afriken sa a te pi gwo migrasyon fose nan tout istwa limanite.
Emansipasyon ak Libéte nan Lamerik

Enstitisyon esklavaj la te domine Lamerik pandan twa syek. Kote an Amerik Dind, gen detwa moun
ki te kont esklavaj depi okdmansman, esklavaj te pran tout Amerik Latin epi pa t vréman gen
opozisyon ak desandan ewopeyen yo. Zon 1750 yo, pa gen yon grenn gwo enstitisyon legliz oswa

oganizasyon sivik, sof pou Quakers yo, ki te kont komes esklav ak esklavaj.

Ti kras pa ti kras, nan fen dizwityém syek la, te komanse gen gwoup imanite ak relijye ki te kont
esklavaj epi sa te gen yon gwo enfliyans sou lalwa ak opinyon piblik sou avni esklavaj nan Lamerik.
Nan nouvo Etazini ki te fome a, kontradiksyon ant apel pou libéte ak egzistans esklavaj te kreye
Odonans Nodwes la (1787) la ki te entédi esklavaj nan teritwa ki sou pati no Rivyé Ohio a. Petét pi
gwo fason yo te refize esklavaj pa t soti nan legliz oswa kay abolisyonis yo, men se kay yo esklav yo
menm. Ann Ayiti an 1791, preske mwatye yon milyon esklav te libere tet yo ak revolisyon kont
esklavaj. Yon lot evenman ki gen menm enpotans lan se an 1807 ak 1808, Grannbretay ak Etazini te
entedi komes esklav afriken an. Touswit apre, pou rezon moral ak ekonomik, 10t peyi ewopeyen te

entedi komes esklav la men pa esklavaj.

Nan Lamerik, yo te komanse pouse pou entedi esklavaj ak libere popilasyon esklav yo nan batay
liberasyon esklavaj pandan ane 1820 ak 1830 yo. An 1821, rejyon ki gen kounye a Ekwate,
Kolonmbi, ak Venezwela te adopte yon plan emansipasyon ki te elimine esklavaj ti kras pa ti kras,
epi li te fini an 1845. De ane apre sa, Chili te dako pou libere esklav li yo. An 1824 Gwatemala te
premye peyi nan Amerik Latin pou entédi esklavaj net. Touswit apre, ant 1825-1829, Ajantin,
Pewou, Bolivi, Paragwe, ak Meksik te aboli esklavaj. An 1833, Grannbretay te libere 780,000 esklav
epi li te peye met yo 20 milyon liv. An 1848, Danmak ak Lafrans te libere esklav nan anpi kolonyal
yo. Esklavaj te kontinye nan Sirinam ak 16t koloni Nouvo Monn Neyélandeé yo jiska 1863 epi esklavaj
te kontinye Ozetazini jiska 1865. Esklavaj pran plis tan toujou pou li fini nan 16t pati Lamerik yo.
Esklavaj te fini Potoriko jis an 1873, Kiba menm an 1886, epi Brezil te dénye peyi nan emisfe

oksidantal la ki te aboli esklavaj an 1888.

Nan Lamerik, emansipasyon, tankou esklavaj, te “pwolonje, vag, ak konplike” pou repete sa istoryen
Rebecca Scott te di. Menm pandan ansyen esklav yo te vin gen libéte yo, nan fen diznevyém syek la
ak kdomansman ventyém syek la, yo te toujou gen pwoblém pou rete otonom. Nan kek ka ofisyel
lokal ak nasyonal yo te sible yo pou kontwole travay yo. Efo pou kontwole yo te vini sou fom nouvo

lwa ki mete nouvo limit sou sale, akse pou jwenn te, ak travay nan seten endistri.

Epitou te gen konpetisyon ak nouvo imigran ewopeyen ki te atire ak posiblite pou jwenn nouvo
opotinite ki pa t disponib nan peyi yo. Esklav lib te reponn a nouvo limit yo te mete nan vi yo nan
diferan fason. Nan kek ka yo te al rete lwen ansyen meét yo epi fome nouvo kominote endepandan.
Nan lot ka yo te fome nouvo enstitisyon sivik ak relijye ki te la pou ede yo rete otonom. Nan tout ka,
libete te vle di negosye nouvo kondisyon ki te ka bay yo plis aksé pou jwenn te ak lajan yo te kwe ki
te ka bay yo plis sekirite. Esklav lib yo te prepare pou fé nenpot sa ki nesese pou asire yo libete yo

toujou rete enpotan.

Men, eritaj esklavaj ak emansipasyon nan Lamerik pa t yon gwo mach laviktwa pou jwenn
endepandans. Menm nan venteyinyém syék la, desandan esklav yo te rete pami gwoup yo plis mete
akote nan sosyete Lamerik yo. Jodiya yo gen defi ki plis pase jere kontwol sou travay yo. Kounye a
defi a se negosye relasyon ant ras, plas, espas nan Lamerik nan yo moman siyifikasyon ak memwa

esklavaj ap efase.

Langaj Enpotan

Bann Anba Chenn: Bann anba chenn sete gwoup prizonye yo te fose travay nan aktivite tankou
konstriksyon wout, fouye twou, oswa travay té pandan yo anchennen ansanm. Kék bann anba
chenn te travay tou pre prizon, pandan gen nan yo ki te rete nan prizon mobil tankou machin pou
chemen fé oswa kamyon. Bann anba chenn yo te minimize pri pou veye prizonye, men li te bay

prizonye yo anpil pwoblém sante ak kondisyon travay danjere.

Pou aprann plis sou sijé sa a epi gade yon videyo sou lj, vizite:

http://www.pbs.org/tpt/slavery-by-another-name/themes/chain-gangs/.

Lwe Prizonye: Okomansman, kek eta te peye konpayi prive pou loje ak bay prizonye yo manje.
Apre detwa ane eta yo rann kont yo ka lwe prizonye yo bay pwopriyeteé oswa endistriyalis lokal ki t
ap peye yon ti kras kob pou travaye yo - ki t ap elimine depans epi ogmante benefis. Nan yon ti tan,
mache pou travaye prizonye a te devlope, kote komésan achte ak vann prizonye pou travay.
Kontreman ak met esklav yo, patwon tanpore yo te gen yon ti kras lajan pou envesti nan travaye
prizonye yo epi yo pa t maltrete yo twdp. Menm si sa, sistem Iwe prizonye a te pote anpil benefis

pou eta yo ak patwon yo.

Pou aprann plis sou sijé sa a epi gade yon videyo sou lj, vizite:

http://www.pbs.org/tpt/slavery-by-another-name/themes/convict-leasing/.

Jim Crow & Plessy Kont Ferguson: Pandan blan yo te gen kontwol eta gouvenman eta Sid yo lé
Rekonstriksyon te fini, yo te kdbmanse pase lwa jeneralman yo rele Jim Crow, ki te oprime nwa yo
pandan segregasyon an. Menm si Lwa Dwa Sivil 1875 la te di tout ras te gen dwa pou trete yo egal
ego nan piblik, an 1883 desizyon Kou Siprem nan te klarifye lwa sa pa t pou endividi oswa biznis
prive. Lé Kou Siprém nan te deside “Separe men Egal” te legal an 1896 Plessy Kont Ferguson nan,
segregasyon te vin pi fo toujou nan lwa Sid yo epi li te bay Jim Crow plis fos toujou. Taks pou vote,

egzijans pou konn li, ak kontra ki te siyen ak granpapa yo te anpeche nwa yo vote.

Pou aprann plis sou sijé sa a epi gade yon videyo sou lj, vizite:

http://www.pbs.org/tpt/slavery-by-another-name/themes/jim-crow/.

Jijman ak Kontra: Nan tribinal nan Sid yo, yo te devlope de metod legal pou foure gason yo nan
travay fose. Nan pifo ka, yo te twouve defande yo koupab vre krim oswa krim yo pa t menm fg, epi

yo te bay yo yon amann ak fré tribinal an plis pou peye. Le mesye sa yo pa t ka peye, yon komésan

lokal t ap vini li peye l. Kounye a defande a t ap siyen yon kontra ki di li dako pou travay san touche
jiskaske li fin peye det la. Yon dezyem metod se yon defandeé ki gen anpil chans pou yo kondane li
epi kapab al travay nan yon kan byen Ilwen pou travay. Li “konfese jijman” epi di li responsab avan
menm jije li. Lé sa a, yon komeésan lokal t ap pase devan pou aji kom “asirans,” epi di defande a ap aji
byen pi devan, epi peye pou krim nan. Lé sa a, jij la t ap aksepte asirans la sa li pa menm pran yon
desizyon sou krim nan. Kounye a defande a t ap siyen yon kontra kote li dako pou travay san touche

jiskaske li fin peyi pou asirans la.

Pou aprann plis sou sijé sa a epi gade yon videyo sou lj, vizite:

http://www.pbs.org/tpt/slavery-by-another-name/themes /false-contracts/.

Lavi Nan Min Chabon: Min chabon yo te danjere pou tout travayé yo. Min yo konn kraze, moun yo
toufe, pwazon gaz, eksplozyon, ak aksidan gwo machin konn danje ki rive chak jou. Souvan mesye

yo konn kanpe sou dlo, ap balanse gwo pik ki byen file epi fouye chabon ak yon ti kras limye ki nan
lanp gaz yo. Pou moun ki pa t mouri nan sitiyasyon danjere sa yo, tout tan yo te pase nan move le te
bay yo maladi nan poumon tankou poumon nwa. Pou travaye prizonye yo, kondisyon yo te pi mal

toujou. Ti kras manje, ti kote pou domi ak mank swen sante te fé yo chaje ak maladi. Yo te konn bat
yo si yo pa t kolekte kantite chabon yo sipoze a oswa bay yo kout fwet, mare yo epi femen yo, oswa

maltrete yo ak dlo. Yo konn mare yo anba chenn tou pou evite yo sove.

Pou aprann plis sou sijé sa a epi gade yon videyo sou lj, vizite:

http://www.pbs.org/tpt/slavery-by-another-name/themes/coal-mining/.

Peyonaj (Esklavaj Pou Dét): Peyonaj, ki rele souvan esklavaj pou dét oswa sévis pou dét, se yon
sistéem kote yon patwon fdse yon travayé pou peye yon dét ak travay. Legalman, yo te entédi
peyonaj apre Ge Sivil la. Men, gouvénman federal la pa t vréman pran angajman pou mete sa ann
aplikasyon jiska ane 1940 yo. Apre Rekonstriksyon an, anpil gason nwa nan Sid te tonbe nan

peyonaj ak diferan metod.

Pou aprann plis sou sijé sa a epi gade yon videyo sou lj, vizite:

http://www.pbs.org/tpt/slavery-by-another-name/themes/peonage/.

Kod Nwa, Lwa Kochon ak Lwa Vagabondaj: Nan plizye eta ak plizye konte, apre fen
Rekonstriksyon an, nouvo lwa te sible Ameriken Nwa yo - epi trete nwa yo tankou kriminél nan yon

efo pou rebay blan nan Sid yo pouvwa. Lwa kochon yo te ogmante penalite pou sa ki te konsidere

anvan sa kom ti ofans, pou li te ka yon gwo ofans. Nan Mississippi pa egzanp, yon moun ki vole yon
kochon ki vo yon dola te ka pase senk ane nan prizon. Ak lwa vagabondaj la, ou te ka kondane a

nenpot moman si w pa t ka montre w ap travay.

Pou aprann plis sou sijé sa a epi gade yon videyo sou lj, vizite:

http://www.pbs.org/tpt/slavery-by-another-name/themes/black-codes/.

Rekonstriksyon: Nan ane touswit pare Ge Sivil la, ant 1865-1877, Sid la te antre nan yon peryod ki
rele Rekonstriksyon. Pandan moman sa a, Biwo Moun Lib yo te kreye pou ofri ansyen esklav yo
manje, rad, ak konsey sou kontra travay epi yo te pase Trézyém, Katozyem, ak Kenzyém amandman
yo pou eseye bay nwa yo egalite. Okomansman, ak lwa federal ak solda federal ki te ofri
pwoteksyon, nwa yo te komanse vote ak genyen pouvwa politik. Touswit apre, blan nan Sid yo te
reyaji ak vyolans ak kraponnay. An 1877, paske li te koute che, te gen koripsyon nan
administrasyon an, yo te epwize ak pati No epi te gen manifestasyon nan Sid, gouvenman federal la

te retire ko li nan Sid, epi yo te komanse maltrete nwa yo tou swit apre.

Pou aprann plis sou sijé sa a epi gade yon videyo sou lj, vizite:

http://www.pbs.org/tpt/slavery-by-another-name/themes/reconstruction/.

Meteyaj: Meteyaj se yon sistem kote pwopriyete a kite kiltivate a travay nan té li pou yon pati nan
rekot la. Sa te ankouraje kiltivaté yo travay pou pwodwi pi gwo rekot yo te kapab pou yo te ka
toujou rete ap travay nan te a epi pa bezwen al cheche 10t opdtinite. Souvan gwo to enteré, rekot yo
pa t ka kontwole, ak pwopriyeté ak machann magouye te konn mete fanmi kiltivaté yo anba gwo
dét, epi yo te vin dwe dét yo gen pou peye jiska 10t ane ki vini apre yo. Te gen plis lwa ki te rann li
difisil oswa menm ilegal pou moun k ap fé meteyaj yo vann pwodwi yo bay 1ot moun apre

pwopriyete yo, oswa evite yo al viv yon lot kote si yo te dwe pwopriyete yo.

Pou aprann plis sou sijé sa a epi gade yon videyo sou lj, vizite:

http://www.pbs.org/tpt/slavery-by-another-name/themes/sharecroppin

Teddy Roosevelt ak Pwogresivis: Avan diznevyém syék la te fini, yon nouvo mouvman politik yo
rele Pwogresivis, Teddy Roosevelt te yon gwo sipote, te devlope pou reponn a gwo inegalite
ekonomik, sosyal, ak politik. Pwogresiv yo te plede pou diferan refom tankou refom travay ak
prizon, dwa pou fanm vote, inisyativ sante piblik, ak edikasyon inivésel; ide santral yo te pataje a se

gouvenman an dwe dirije efd pou fe chanjman.

24



Pou aprann plis sou sijé sa a epi gade yon videyo sou lj, vizite:

http://www.pbs.org/tpt/slavery-by-another-name/themes/progressivism/.

Sipremasi Blan ak Teworis: Sipremasi Blan se kwayans blan yo siperye a lot ras yo. Apre
Rekonstriksyon, sipremasis blan yo te fome gwoup politik ak sosyal pou ede blan ak oprime nwa yo,
ak pou pase lwa ki te reprezante inegalite. Ku Klux Klan (ki te fonde an 1865) ak Knights of the
White Camelia te gwoup an kachet, pandan yo te konnen manm White League ak Red Shirts yo
piblikman. Tout kat gwoup sa yo te itilize vyolans pou kraponnen elekte nwa ak Repibliken yo. Yo te

reyisi, epi ak fen Rekonstriksyon an 1877, sipremasi blan te vin yon reyalite nan Sid la.

Pou aprann plis sou sijé sa a epi gade yon videyo sou lj, vizite:

http://www.pbs.org/tpt/slavery-by-another-name/themes/white-supremacy/.

